
Құрметтi аудан тұрғындары!
Қадiрлi бiздiң оқырман!
Аудан өмiрiнiң апталық 

тынысынан жан-жақты 
хабардар ететiн Жамбыл 

аудандық «Атамекен» газетiне 
2024 жылға жазылу науқаны 

жалғасуда. 

БАСПАСӨЗ - 2024

atameken
– бүгінгі  жаршымыз,  
ертеңгі  тарихымыз

aТ.АСҚАРҰЛЫ
tameken

Якут елі қазақ 
жерінде

ҚХР  инвесторларымен  кездестіҚХР  инвесторларымен  кездестіҚХР  инвесторларымен  кездесті

26 сəуір күні Алматы облысының əкімі  Сұлтанғазиев Марат 
Елеусізұлы жұмыс сапарымен Жамбыл ауданына арнайы ат басын бұрды. 
Өңір басшысы ең алдымен зиялы қауым өкілдерімен жүздесті. 

aРоза СЕЙІЛХАН
tameken

aТ.АЙТЖАНҚЫЗЫ
tameken

МАҚСАТ ОРТАҚ, МҮДДЕ БІР

Бұдан соң аудан орталығында орналасқан 
Ұзынағаш №1 мектеп-лицейінің тыныс-
тіршілігімен танысып, мектеп ауласына 
аудан əкімі Нұрлан Ертасұлымен бірлесе гүл 
отырғызды. Содан кейін облыс əкімі  Қарақыстақ 
ауылдық округіндегі  Александр Назаренко 
басқаратын «Сүйінбай»  ЖШС егіс алқабына 
барып,  көктемгі дала жұмыстарына куə болып, 
тамшылатып суғару тəсілін қолданып отырған 
еңбек адамдарымен кездесті.  

Бұдан соң Марат Елеусізұлы  жыр сүлейі 
атанған Сүйінбай Аронұлының əдеби-
мемориалды музейіне барып, гүл шоғын қойып, 
рухына тағзым етті.   Музей директоры Аяужан 
Садуақасова облыс əкіміне құнды жəдігерлерді 
таныстырып, мұражайдың құрылу тарихына 
тоқталды. М.Сұлтанғазиев одан кейін  ауыл 
тұрғындарымен бірге музей ауласына жас ағаш 
көшеттерін отырғызды. Сондай-ақ, Сүйінбай 
ақынның кесеніне барып, Құран бағыштады.

Келесі кезекте өңір басшысы биыл 
қолданысқа берілген Жамбыл ауданының № 
2 балалар мен жасөспірімдер спорт мектебіне 
ат басын тіреді.  Заманауи ғимарат 2-қабаттан 
тұрады. Спорт кешенінің алаңы – 1223,45 шаршы 
метр, мұндағы жұмыс орны 101-150 адамға 
арналған жер учаскесінің жалпы ауданы – 1509,8 
шаршы метрді құрайды, жобалық қуаттылығы – 

Жамбыл ауданы əкімінің аппаратындағы 
жалпы бөлімнің бас маманы болды. 2015-2018 
жылдар аралығында Жамбыл ауданының əкімі 
аппаратындағы ұйымдастыру бөлімінің бас 
маманы болды.

2018 жылы тамыз айынан бастап аудан əкімі 
аппаратының мемлекеттік қызметтер мониторингі 
жəне ақпараттық технологиялар бөлімінің 
басшысы ретінде жұмыс істеді.

2019 жылғы ақпанның 18-нен бастап Жамбыл 
ауданы əкімінің аппараты ұйымдастыру бөлімінің 
басшысы болды. 

2023 жылдан бастап осы уақытқа дейін  
Жамбыл ауылдық округі əкімінің орынбасары 
болып абыройлы қызмет атқарды.

Мемлекет және әлеумет

50 орын. Кездесу барысында Алматы облысының 
Дене шынықтыру жəне спорт басқармасының 
басшысы Ерболат Сарабековпен спорт мектебінің 
директоры Жасұлан Сыдықов осы саладағы 
жетістіктер туралы баяндады.  М.Сұлтанғазиевтің 
сапары бұдан соң Қарақыстақ арнаулы əлеуметтік 
қызмет көрсету орталығында  жалғасты. 150 
орындық емхана  психоневрологиялық ауруға 
шалдыққан жандарға арналған екен.  Бұл ғимарат 
негізінен 1989 жылы салынған, 3-қабаттан 
тұрады. Жалпы жер көлемі 3, 5828 гектарды 
құрайды. Қазіргі уақытта  орталыққа күрделі 
жөндеу  жұмыстарын жүргізу үшін 1,7 млрд теңге 
қажет.  Бүгінде Алматы облысының мəслихат 

24 сəуір күні Жамбыл 
ауданының əкімдігінде 
аудандық мəслихаттың 
кезекті ХVIІ-ші сессия-
сы өтті. Сессиясының 
күн тəртібінде Алматы 
облысы бойынша тексеру 
комиссиясының Жамбыл 
ауданының 2023 жылғы 
бюджетінің атқарылуы 
жөніндегі қорытынды 
есебі қаралды. Сонымен 
қатар,   Жамбыл аудан-
дық мəслихатының 2023 

18 сəуір күні аудан əкімі Нұрлан Ертас ҚХР инвесторларымен кездесті. Кездесуде қытайлық 
кəсіпкерлер өздерінің жобаларын түсіндірді. Сондай-ақ, олар аудан аумағында үлкен цемент 
шығаратын кəсіпорын ашуға ұсыныс білдірді. Сөйтіп, екі жақ бір-бірімен  өзара ақпарат алмасты. 
Қазақстан – Еуропа мен Азияның тоғысқан жері екені белгілі, яғни ол жаңа стратегиялық орынға 
жатады. Еліміз «Бір белдеу, бір жол» бастамасында шешуші рөл атқарып отыр. Осыған орай  жалпы 
ұзындығы 10 құрлық дəлізінің маңызды учаскесі болып табылатындығы жəне тасымалдау уақыты мен 
шығындар айтарлықтай қысқартылатындығы айтылды. Шетелдік инвесторларды тарту жəне оларды 
тиімді пайдалану – Қазақстан Республикасының басқа елдермен өзара тиімді қарым-қатынас пен  
сауда, экономикалық ынтымақтастықтың негізгі бағыттарының бірі болып табылады. Олай болса, 
аудан аумағында ірі өндіріс орындарын ашу – келешекте халықтың əл-ауқатын арттырып, тұрақты 
жұмыс орындарының көбейетіндігінің белгісі. Екі тарап жиналыс барысында бұл жөнінде де ойларын 
ортаға салды. 

СЕССИЯ  ОТЫРЫСЫ  ӨТТІ

aТ.МАХСУТҰЛЫ
tameken

Жуырда Жамбыл ауданының Үмбетəлі 
Кəрібаев атындағы əдеби-мемориалдық 
музейінде Қазақстандағы Якутия күніне орай  
Саха халқының өнерпаздарымен кездесу өтті.

Бұл іс-шараға əл-Фараби атындағы Қазақ 
Ұлттық университетінің профессоры Анарбай 
Бұлдыбай бастаған ғалымдар арнайы келіп, 
Якут халқының салт-дəстүрі, мəдениеті, тілі, 
əдет-ғұрпының қазақ халқымен ұқсастығы 
жөнінде баяндап, таныстырды. Шараға ауыл 
тұрғындары  мен «Бөпежан» əжелер ансамблі 
қатысып, қонақтарға қонақжайлылық танытып 
дана халқымыздың дəстүріне сай шашу шашса, 
Үмбетəлі ауылының өнерлі жастары күмбірлете 
күй орындады. Кездесу барысында Саха халқы өз 
өнерін насихаттап, эпостық жырларын орындап, 
ұлттық аспаптарының қоңыр үнімен барша 
жиналған қауымды  тəнті етті. Қонақтарды суретші 
Əуелбек Ысқақов, Марат Төтеев, Ахат Манапов 
сынды белгілі суретшілер мен белгілі журналист 
Исмайлжан Иминов қарсы алып, музей ауласына 
қойылған шағын көрмемен таныстырды. Биыл 
Якутиядан арнайы келген қонақтар қала емес, 
ауылдық жерлерге баруды ұйғарған екен. Үмбетəлі 
Кəрібаев  ауылының тамаша табиғатына сүйсінген 
Саха халқы қазақ елінің қонақжай көңіліне 
ризашылықтарын білдірді. 

отырысында қаражат күтілуде. Егерде қаражы 
мəселесі шешімін тапса  мердігер компания 
«ЖШС Еламан» құрылыс жұмысын бастауға даяр 
екендігін Алматы облысының жұмыспен қамтуды 
үйлестіру жəне əлеуметтік бағдарламалар 
басқармасының басшысы Айгүл Ахметова айтып 
берді.  Облыс əкімі  бұдан бөлек  ауылдық округте 
орналасқан ескі амбулатория ғимаратын да  
аралап көрді. Мұндағы №1, №2, №3 амбулатория 
ғимараты 1979 жылы салынған екен. Ғимараттың 
қазіргі жағдайымен Алматы облысының 
денсаулық сақтау басқармасы басшысының 
міндетін атқарушы  Лейла Серікбаева мен 
аудандық аурухананың бас дəрігері Дамир 
Сұраужанов таныстырды.

Содан кейін   М.Сұлтанғазиев Қарақыстақ 
ауылдық округінің мəдениет үйіне барып, 
халықтың талап-тілегін тыңдап, тұрғындарды 
толғандырған сұрақтарға жауап берді.  Сондай-
ақ, шешімін таппаған  маңызды мəселелердің 
орындалуы жөнінде Жамбыл ауданының əкімі 
Нұрлан Ертасұлына тапсырма берді.  

Түстен кейін облыс басшысы  Қарасу ауылына 
аялдап, 2023 жылы желтоқсан айында қолданысқа 
берілген ауылдық округ əкімшілігінің жаңа 
ғимаратына барып,  мердігер «Бауыр құрылыс» 
компаниясының атқарған құрлыс жұмысына оң 
бағасын берді.  Сондай-ақ, Марат Елеусізұлы 
аудан əкімі Нұрлан Ертаспен  бірге ауылдық 

жылғы 26 желтоқсандағы «Жамбыл ауданының 2024-2026 жылдарға арналған бюджеті туралы» № 12-54 
шешіміне өзгерістер енгізу, Жамбыл ауданының 2023 жылға арналған аудандық бюджетінің жəне Жамбыл 
ауданы мен ауылдық округтердің бюджеттерінің атқарылуы туралы жылдық есепті қарау жəне бекіту, 
Жамбыл ауданы əкімдігінің жанындағы кəмелетке толмағандардың істері жəне олардың құқықтарын 
қорғау жөніндегі комиссиясының құрамына өзгерістер енгізу сынды мəселелер талқыланды.

əкімшіліктің конференц залында шаруа қожалық 
басшыларымен, округ əкімдерімен жүздесіп  
түйткілді мəселелерді талқылып, өз ойын ортаға 
салды. Осылайша  облыс əкімінің бір күнге 
созылған  іс-сапары  Жамбыл ауданында жоғары 
деңгейде өтті деуге болады. 

Жамбыл ауданы əкімінің өкімімен 2024 
жылғы сəуірдің 22-нен бастап Жамбыл аудандық 
кəсіпкерлік бөлімінің басшысы болып МƏДІҒҰЛ 
Шыңғыс Бақыткерімұлы тағайындалды.

МƏДІҒҰЛ Шыңғыс Бақыткерімұлы – 1993 
жылы қаңтардың 22-де Жамбыл ауданының 
Еңбекшіарал ауылында туған. Білімі – жоғары. 
2015 жылы І.Жансүгіров атындағы Жетісу 
мемлекеттік университетіне түсіп, құқықтану 
мамандығын алды.

Еңбек жолын 2012-2014 жылдары Таран 
ауылдық округі əкімі аппаратының жетекші 
маманы болып бастаған. 2014-2015 жылдары 

«СҮЗЕГЕН СӨЗ» ЖӘНЕ
аға Бердіқұлов тағы бір тың идеяны айтып 
тапсырма бергені!.. «Біздегі «Сүзеген сөз» 
айдары бар емес пе?! – деді ол кісі нөмірге 
жауапты мені шақырып алып. – Соның газетте 
қалай өмірге келіп, оқырмандарды өзіне 
қандай тартымдылығымен баурап алғандығы 
жөнінде материал керек. Оны жақсы білетін 
адам – Оспанхан. Сол ағаңа барып жолығып, 
мақала ұйымдастыру қажет».

Мына сөзді естігенде біз оған жанып 
түстік. Өйткені «Сүзеген сөз» рубрикасының 
қызық, ал оны жазып беретін Оспанхан 
ағаның мақаласы одан да қызық болары 
сөзсіз еді. Соны іштей сезген көңіл-күймен 
болашақ авторымыздың үйіне телефон 
шалайық. Трубканы көтерген Нұрсұлу 
жеңгей отағасының қуыршақ театрына 
кеткендігінен хабардар етті. Сөйтті де: 
«Алаңдама, айналайын! Кешке үйге келгенде, 
«Лениншіл жастан» телефон соғылды деп 
айтамын. Сендерге өзі хабарласады», – деді. 
Бірақ ертесінде, одан кейінгі күні де жазушы 
ағамыздан тырс еткен дыбыс болмады. 
Алаң көңілмен өзімізге белгілі телефон 
нөмірін қайта тере бастадық. Жеңгейдің 
сөзінен ұққанымыз, бұл жолы ағамыз бір 
шаруамен Қазақ радиосы жақта жүр екен. 
«Айтқанмын», – деп ақталды ол кісі. – Бірақ 
сендерге неге хабарласпағанын білмедім». 
«Жазған құлда шаршау жоқ». Осыдан кейін де 
бір рет қоңырау шалғанымыз есімізде. Тағы 
жоқ. Қастек жақтағы туған ауылы Үшбұлаққа 
кетіпті. Осыны қинала-қинала айтқан 
Нұрсұлу апай: «Айналайындар-ай, ұят болды-
ау... Үйге келсінші өзі... Сонда телефонға 
жетелеп əкеліп тұрып сөйлестіремін», – деді 
қатты қысылып. 

...Ертесінде редакциядағы шыр ете түскен 
телефонды көтерсем: «Əй, бала, – деді ар 
жақтағы аңқылдаған дауыс. – Сен бе мені 
іздеген?» «Иə, аға!» «Шаруаңның жағдайын 
білдім. Оны мына жеңгең айтты. Ертең сағат 
9.30-да біздің үйге келе аласың ба?» «Ой, 
келмегенде...» «Олай болса – деді қуақыланған 

көрінді маған. Осыларды барлап-бақылап 
отырып, шай ішіп бола бергенімде: «Қағаз, 
қаламың бар ма, інішек?» – деген даусы 
естілді Осағаңның. «Бар». «Онда тапсырмаңа 
кірісейік. Мен «диктовайт» етіп, айтып 
отырамын. Сен жазасың. Біткен кезде қағазға 
түскен тексті дауыстап оқып бер. Егер бəрі 
дұрыс болса... Соңына қол қоямын. Соны 
алып, жұмысыңа жөнеле бер». Осылай деген 
Оспанхан аға ас үйдің терезесінен сыртқы 
қарап тұрды да алғашқы сөйлемдерді айта 
бастады. Байқаймын, сөз тіркестері тастай. 
Мықты. Ретті. Логикалық ойлау жүйесінің 
алуан түрлілігі сондай, баяндалып отырған 
оқиға қағазға сатириктің аумалы-төкпелі өз 
стиліне тəн ойнақы кейіппен өте əдемі түсіп 
жатыр. 

«Газет-журнал жұмысында, – деп бастады 
қаламгер алғашқы абзацты, – менің жүрмеген  

жерім жоқ. «Балдырғаннан» бастап «Араға» 
дейінгі аралықты «арып-ашып» болдырғанша 
қызмет істеп бердім. «АН-2» деген ең шабан 
самолет бар ғой. Соның өзі реактивті маймен 
жүретіні секілді журналист жұмысы да маймен 
жүреді. Май болғанда мұнай дейтін саздың 
майы емес, нұр шашып тұрған көздің майы. 
Мəселенің тоқетеріне келсек: «Жылайын, 
жырлайын, Ағызып көз майын...»  – деп Абай 
атамыз жазу-сызу, оқу-тоқу жұмыстарының 
бəрі көз майымен жүретінін баяғыда айтып 
кеткен. Міне, осы көзмай дейтін баға жетпес 
асыл майдың біраз баррелін «Лениншіл жас» 
газетіне бердім. Бұл басылыммен редакцияның 
ескі үйінде де, жаңа үйінде де есікпе-есік көрші 
болдық. 

Аспанға кісі шығып, кісі түсіп, 
даламыздағы кезекті миллиард пұт бидайдың 
соңғы дəні таразыға тартылайын деп жатқанда, 
қуаныш сезімін көрсететін ұйқасты сөз керек 
болып, ақын іздегенде, көрші болғандықтан ба 
көбіне мен оңай табыла қалады екенмін. Сөйтіп 
мен бұл газеттен көп жария көрдім, «Лениншіл 
жас» арқылы ел-жұртпен ерте таныстым». 

Осы жерге келгенде «диктовка» үзілді. 
«Ағамыз неге үндемей қалды?» – деп басымды 
көтермеймін бе?.. Сөйтсем, ол кісі мен жазған 
қағазға төбемнен үңіле қарап тұр. «Өй сен 
не істеп отырсың өзі? – деді түк түсінбеген 
кейіппен. – Мен саған əр абзацыны адам секілді 
анықтап айтып тұрмын. Ал алдыңдағы қағазда 
кілең нүкте... Ноқат... Үтір... Сызықша. Мұны 
қалай түсінеміз?» «Ағасы, кешіріңіз, – дедім 
мен ол кісіге алдын-ала ескертіп айтпаған 
ағаттығымды кеш байқап. – Бұл стенограмма 
ғой. Иə, сол. Қазақ радиосындағы репортерлер 
алып жүретін дыбыс жазу аппараты газет 
қызметкерлерінде жоқ. Сондықтан біз 
стенограмма тəсілін пайдаланамыз». Осылай 
дедім де КазГу-дің журфагына оқуға 

Газет жұмысы қызық. Күтпеген 
адамдармен кездесесің. Тағдыры таңғажайып 
жандармен жүздесесің. Сөйтіп олармен 
сұхбаттасып жүріп ой, санаң өседі. 
Дүниетанымың да кеңейіп, өмірге деген 
көзқарасың тереңдей түседі. Бұл, əрине, аты 
аңызға айналған ағаларымыздың көңіліңе 
сезім нұрын себелеп, кеудеңе от беретін жақсы 
жағы. Ал, қиын тұсы редакция тапсырмасын 
орындау кезіндегі əуре-сарсаңы дер едік. 
Кездесуге уəде беріп тұрып, ұстатпайды-ау, 
ұстатпайды. Ол тура халық ауыз əдебиетіндегі 
«анда кетті мұнданақ, мұнда кетті мұнданақ» 
сөзінің кері. Бəрін айтып қайтейік, сатирик 
Оспанхан аға Əубəкіровпен кездесуіміз міне, 
осылай басталғаны бар. 

1980 жылдың күзі еді. Жастар басылымы 
енді бір айдан кейін жарық көретін өзінің 10 
000-шы санының арнаулы нөмірін шығаруға 
қызу əзірленіп жатты. Жоспарда көрсетілген 
14-15 материалдың дені қолға тиіп, көңіліміз 
орнына түсе бергенде, редактор Сейдахмет 

Жанболат АУПБАЕВ,
Қазақстанның еңбек сіңірген қайраткері.

ОСПАНХАННЫҢ КҮЛКІСІ-АЙ...

Суретте: Оспанхан Əубəкіров Жамбыл аудандық «Екпінді еңбек» журналистерінің ортасында 

Ұзынағаштағы аудандық мəдениет үйінде «Ауылым 
– əнім» атты телехабар ұзаққа созылып, тым кеш бітті.  
Хабардың басты кейіпкері – Оспанхан Əубəкіровтің əзіл-
сықақтары, сөзін жазған əндері бірінен соң бірі орындалып, 
ағамыз арқа-жарқа мəз болып отырды. Соңында сахнаға 
шақырғанда  зал толы жиналған жұрт ұзақ қол шапалақтап 
ерекше құрмет көрсетті.

Теледидар қызметкерлері дереу жиналып, Алматыға 
қайтып кетуге асықты. Мен Оспанхан ағамды үйге 
шақырдым.

– Жүр, онда туған жерімде біраз болып қайтайын, – деді.
Қар қапалақтап жауып тұрған ақпан айы.  Қарсылығыма 

қарамай кеш болса да қазан көтертіп, ет астырдым.
Алдымен шəй іштік, артынан қыстың сүрленген қазы-

қартасымен жылқы еті келді. Осағам маңдайы жіпсіп 
əңгімені бірінен кейін бірін суырып алып, айра-жайра 
көңілмен ақтарылды дерсің.

Бірнəрсені бастау алдында өзі мəз болып күліп алады. 
Маған бəрі қызық. Не бір атақты ақын-жазушылар мен əнші-
композиторлар жайлы хикаяларды ортаға жайып салды.

Қайран ағам таңғы сағат төрттерде ғана:
– Ал, редактор жолдас кішкене демалып алайық, – деді де 

ақ қағаз бен домбыраны төсегінің жанына алдырып қойды.
Ертесіне жұмыс күні ағам менен бұрын тұрып, киініп 

алыпты. Таңғы шəй үстінде:
– Сен жұмысыңа бара бер. Осында Қанипа Бұғыбаева 

деген атақты ақын тұрады. Соған барып сəлем беріп 
шығайын, – дегені.

Қанипа бізбен көрші, іргемізде тұрады. Екеуміз барғанда 
есікті оның күйеуі, белгілі режиссер Қанағат Қарашев ашты.

– О-о, Осеке, келіңіз. Құтты қонағымыз боласыз – деп 
мейманның асты-үстіне түсіп қуанып қалды.

Түсте жұмыстан келсем бəрі арнайы пісірілген асқа 
отырған екен. Қанипа мен Осағаң кезек-кезек өлең оқыды.

– Біздің бұл өлкеміз таланттарды магнитше өзіне тартып 
тұратын,  дарындарға шалқар шабыт қуатын беретін ерекше 
жаратылыс мекені. Міне, қарашы Қанипа осында тұрып 
тамаша жырларын шығаруда. Надежда Лушникова деген 
ақын қызымыз осы елге келін болып түсті. Уəли Бекенов, 
Қилан Сəрсенбиев секілді дəулескер күйшілер осы жерге 
көшіп келіп, дүрілдетіп жастарды домбыраға үйретуде – деп 
Оспанхан ағам ағыл-тегіл тілегін айтты. 

Кешке салым ағамды Алматыдағы үйіне өзім жеткізіп 
салдым.

Бір күні Оспанхан ағам қасында Əсет Бейсеуов пен 
жазушы Əнуарбек Дүйсенбиев бар редакциямызға кіріп 
келді.

Аудандық «Екпінді еңбек» газетінде өлең-жырға ғашық 
кіл талантты жастар істейді. Бəрін жинап əңгіме-дүкен 
құрдық.

– Адам туған жеріне тартып туады. Мынаны қараңдаршы 
бір ғана  Қарақыстақ ауылынан қаншама атақты ақын-
жазушылар шықтық. Ақиық ақын бабамыз Сүйінбай, халық 
ақындары Əбдіғали Сариев, Өмірзақ Қаңтарбаев, жазушылар 
Сейдахмет Бердіқұлов, Əнуəрбек Дүйсенбиев, Мұхаметжан 
Етекбаев, Жəнібек Карбозин, ғалым-əдебиеттанушы 
Сұлтанғали Садырбаев міне, мына мен бəріміз осы ауылда 
өстік. Қарақыстақ өзенінің мөлдір суын іштік, осында оқыдық, 

...«ЛЕНИНШІЛ ЖАС»

Осағаң, – сен бүгін мен айтқан бір тапсырманы 
орындап қой. Редакцияларыңдағы Бибіхан апа 
бар емес пе?! Сол кісінің бөлмесінде кіріп: 
«Оспанхан ағаның үйіне барушы едім. Сізге 
жазу жазатын бір бума қағаз бен машинканың 
екі лентасын жəне текст көбейтетін жарты 
пəшке қара қағаз беріп жіберсін», – деп айтты 
де. Жарай ма?» 

Ертесінде Бибіхан ападан алған 
сəлемдемемді көтеріп, Жамбыл мен Байзақов 
көшелерінің қиылысындағы ақын-жазушылар 
үйіне жеттім-ау, əйтеуір... Есікті қағып, ішке 
кірсем, ағамыз таңертеңгілік асқа отырайын 
деп жатыр екен. Аман-саулық сұрасқан соң 
шайға шақырды. Бұрын біздің редакциядан бір 
қабат жоғарыдағы «Ара» журналында жұмыс 
істегенінде алыстан сəлемдесіп жүргенімізбен, 
бұл кісіні жақыннан көруім – бірінші рет. 
Сөйтсем, Мұқағали аға сияқты алпамса денелі 
адам екен. Аңқылдап, ақтарыла сөйлейді. 
Ақпейіл. Бала мінезділігі де жоқ емес. Жүзі 
жылы. Үнемі күліп тұратын жан секілді болып 

түскенімізде, қазақтан шыққан тұңғыш 
стенографистка Данабике Байқадамова 
апайдың сабақ бергенін, содан бастап осыған 
маманданғанымызды сөз еттім. «Е, бəсе! Жөн 
екен бұл, – деді күдік-күмəні сейілген Осағаң 
жадырай күліп. – Аузымнан шыққан сөзді 
қағып аласың да сыпылдатып жазасың келіп... 
Жазасың. «Бұл қалай үлгеріп отыр?» – деп 
ойламаймын ба. Сөйтсем, сендерде мұндай 
да «өнер» бар екен ғой... Жарайды. Кеттік əрі 
қарай». 

Осылай деген авторымыз: «Бір күні, – 
деп жалғастырды сөзін, – газеттің осы күнгі 
редакторы мені іздеу салып тауып алды. 
«Оқырмандардан сенің атыңа көп хат келеді. 
Оның бəрі сықақ. Соларды сорттап, дəмдеп-
тұздап, одан удай ащы күшəла жаса. Атын да 
өзің ойлап тап», – дейді. Деген оңай. Бірақ... 

«Мақұл деген ақыл», – деп талыстай бір 
бума хаттарды көтеріп үйге келдім. Жатып 
алып та оқимын. Тұрып алып та оқимын. 
Керегімді жіктеп алдым-ау əйтеуір. Енді атын 
қою керек. Газет қызметкерлерінің өздері 
бұл бұрышқа «Сын садағы», «Өмірде не 
болмайды»  деген ат қойып жүр екен. Мен 
«Жатыпатар» дедім. Жаратпады. «Жезтырнақ» 

дедім. Жаратпады. «Сүзеген сөз» деп едім, сөз 
де сүзісе ме екен деп өзімді мазақтады. «Біз 
қалжыңбас халықпыз, журналист жолдастар, – 
дедім. – Қазақтың қалжыңы шешіндіріп алып, 
сексеуілдің шоғына қақтағанмен бірдей. Демек, 
қалжыңдасу – сөз сүзістіру. Бұл сендерге 
қайсыбір елдің бөдене төбелестіруі, қошқар 
шекелестіруі емес. Сүзеген сөз дегеніміз – 
тауды жаңғыртып, арқар, құлжалардың секі 
тастағы секіріп сүзіскені. Сондықтан да қазақ: 
«Таяқ еттен өтеді, сөз сүйекке жетеді», – дейді. 
Міне, сөз таяқтан да қатты батып əрі сүйекке 
дейін жетіп, əрең тоқтасын деген ой менікі», 
– дедім. Сөйттім де қалған сөзімді ішімнен 
айтып кетіп қалдым. 

Содан.. Екі күн өтті-ау деймін. 
Жұмысымда отырсам, «Лениншіл жастағы» 
кешегі дауласқан жігіттерім келіп тұр. «Ойбай, 
Осаға!.. – дейді біреуі, – оқырман хаттарынан 
бізге дайындап берген топтамаңыз бар емес пе? 
Соған аннотация керек». Бұларға деген өкпеме 
байланысты тағы бір сөздерді ішімнен кіжіне 
айттым да алты ауыз анықтаманың алғашқы 
сөйлемін: «Сəлем – сөздің анасы дейді қазақ, 
– деп бастадым. – Сəлеметсіздер ме? Ойнап 
күліп жүріп жатқан боларсыздар. Ойын 
арзан, күлкі қымбат деп күліп жүргендеріңіз 
жақсы. Сондықтан сіздер көңілді болсын 
деп газеттеріңіз «Сүзеген сөз» ойын-күлкі 
бұрышын ашып отыр. «Қисық пышақтың қыны 
да қисық», – деген соң мұның шекесіндегі 
айдарын да «Сүзеген сөз» деп қисайтыңқырап 
атадық. Оның аясында «бұра сөйлеген 
күлгенге жақсы» деп сын-сықақ, əзіл-оспақ, 
мысал-мысқыл, қағытпа-соғытпа секілді небір 
«бəлелер» жарияланып тұрмақ. Атымыз қисық 
болғанмен, мақсатымыз қисық-қыңырды түзеу. 
«Сүзеген сөз» алып кетті, жұлып кетті, ішіп 
қойды, жеп қойды іспеттес даулы мəселелердің 
соңына шырақ алып түсетін қызылкөздің 

бірі болмақ. «Сүтті сиырдың сүзгені сөкет 
емес», – дейді ғой білетіндер. Сондықтан бұл 
бұрыштағы қалақай, қышыма материалдардың 
əділетті жақтап, оған араша боп жүрсе 
сөкеттігі бола қоймас. Сонымен, құрметті 
жолдастар, сіздерден «Сүзеген сөзге» лайық 
əзіл-қалжың, дау-дамай, сын-сықақ күтеміз». 
Жə... Өзіміз əңгіме етіп отырған айдардың 
алғашқы шығарылымына жазылған алты ауыз 
аннотация шамамен міне, осындай. 

Бір күні газеттің сенбілік нөмірін ашып 
қалсам, төртінші бетте «Сүзеген сөз» бұқа 
бейнесінде одырайып тұр. Алғысөздің астына: 
«Сүзеген сөздің» аға жаттықтырушы Оспанхан 
Əубəкіров деп менің аты-жөнімді жазыпты. 
Сонымен «сүзегеннің» бапкері болып біраз 
жыл «Лениншіл жасқа» жалақысыз жұмыс 
істеп бергенім бар. Өтірік десе сұраңыз, 
көргендердің көзі отыр. Бара-бара бапкердің 
өзіне бап керек болады екен. Көзмай азайып, 
көзəйнек шынысы қалыңдай бастады. Сосын 
орнымды Көпен Əмірбеков деген тілінің 
қышымасы бар ініме бердім. Ол да жалақысыз 
жұмыс істеуге басын шұлғи-шұлғи келісті. Ал 
сіз жалақысыз жұмыс істеп көрдіңіз бе?»

Осылай деген қаламгер аға: «Мен 
«Сүзеген сөзге» байланысты білетінімді айтып 
болдым, бала, – деді. – Енді сен былай ет. 
Маналы бергі «хатшылық» жұмысың бар емес 
пе?! Міне, енді соның соңғы міндетін өте. Бұл 
қағазға түсіргеніңді оқып бер де бəрі дұрыс 
боп шықса, редакцияңа қарай қайқай дегенім 
ғой». «Жақсы, – дедім мен де ол кісіге өзінің 
түрлі скетч, фельетондарында көп қолданатын 
«жаргондарының» бірімен іле тіл қатып. – 
«Базар жоқ». Сөйттім де стенограмма тексті 
шатастырмай, баппен оқып беріп, ағамыздың: 
«Дұрыс!» – деген сөзінен соң қош айтысып, 
сыртқа қарай бет алдым. 

Редакцияға келісімен Осағаң мақаласының 
қағаздағы нұсқасын машбюродағы қыздарға 
бір əрпін қисайтпай дауыстап оқып отырып 
бастырттым. Əбден дайын болды-ау деген 
вариантты редактордың орынбасары Ержұман 
аға Смайыловтың алдына апарып қойдым. 
Содан 10-12 күн өткенде ол «Бір рубриканың 
тарихы»  айдары аясында жарық көрді. 
Бұл «Лениншіл жастың» 1980 жылғы 10 
қарашадағы арнаулы нөмірі еді. 

Сөз соңында айтарым, өз басым сын-
сықақ, əзіл-қалжыңның адамы емеспін. 
Сонымен шұғылданатын фельетон, ирония 
жанрының маманына да жатпаймын. Газет 
жұмысымен жүргенде кімдерді көріп, кімдерге 
жолықпайсың?! Сондай тапсырманың бірінде 
сатира сайыпқыраны атанған Оспанхан 
Əубəкіров секілді талант иесіне бардым. 
Көрдім. Əңгімелестім. Айтқанын қағазға 
түсіріп қайттым. Таңғалатыным... Осағаңның 
белгілі бір тақырыпқа байланысты ойын 
шашыратып алмай, оны қысқа да нұсқа 
түрде жұп-жұмыр етіп баяндай білуінде еді. 
Сөйтіп, журналистердің сол кездегі сөзімен 
айтқанда, «диктовка» жасап, «ауызша мақала 
жазудың» тамаша үлгісін көрсеткендігі 
болатын. Біреулер бұл қасиетті бағалар, бəлкім 
бағаламас. «О, Бəрекелді!» – дер. Немесе. 
«Мұнда тұрған не бар?» – деуі де бек мүмкін. 
Десе де... Күні бүгінге дейін көз алдымнан 
кетпей, көңілімде жүрген осы кішкене, елеусіз 
ерекшелікті тағдырлы тұлғаның алдағы келе 
жатқан 90 жылдық мерейтойы қарсаңында 
айтуды парызым деп білдім. 

P.S. Мақаладағы кейбір атаулар 1991 
жылға дейінгі сөз қолданысымен алынды. 
Автор.

білім алдық. Бұл ауылдың топырағы киелі, – деп өзі туып-өскен 
елі мен жері жайлы тебірене сөйлеген-ді.

Алматыдан ол кісі ғана аудандық газетімізді жаздырып 
алып тұратын. «Қара шаңыраққа сəлем берейін деп келдім» 
деп ары-бері өткенде редакциямызға арнайы келіп тұратыны 
енді аңыз сияқты-ау...

Бір күні жұмыста отырсам Оспанхан ағам телефон шалды.
– Қане, қағаз, қаламыңды ал. Біздің үйге былай деп 

телеграмма сал:
«Құрметті Оспанхан Əубəкіров! Б.Момышұлы атындағы 

Ұзынағаштағы əскери бөлім жауынгерлері Сізді арнайы 
кездесу өткізуге шақырамыз» деп жаз. Осыны поштадан 
салып жібер, – деді гүрілдей сөйлеп.

Жеделхатты салып жібердім. Екі күннен кейін Осағам 
келіп тұр, екі езуі құлағына жете мəз.  

– Нұрсұлу жеңгең бастаған аудармаңды бітір деп үйден 
шығармай отырғызып қойып еді. Ауылды, ел-жұртымды, 
сендерді сағындым. Төрт қабырғаның ортасында тұншығып 
кете сақтадым. Ақыры осылай амал ойлап таптым. «Үш ұлың 
бар, жауынгерлер шақырса бар» – деп өзі көндіріп, мойныма 
галстук байлап шығарып салды, – деп сылқ-сылқ күледі.

Осағаң үш күн ауданды аралады, көктемнің тамаша 
жадыраған кезі, қырқаларда үлпілдек қызғалдақ қаптаған, 
алма ағашы жамырай гүлдеп, жұпар шашқан ғажап кезең.

– Қой əскери бөлімге барайын. Сен хабарласып, ертіп апар 
– деген соң Ұзынағаштың аяқ жағында орналасқан Бауыржан 
Момышұлы атындағы полк командирімен сөйлесіп едім, 
бірден қуана келісті.

Клубында лық толы жауынгерлер Осағаңды тік тұрып, 
қол шапалақтап қарсы алды. Сан түрлі сұрақтар қойылды, 
өлеңдерін оқыды.

Балаша мəз болып, өте қатты əсерленіп қайтқан еді. 
Осағаңа еліктеп сықақ əңгімелер жаза бастағанмын. 

– О, мынауың тамаша екен, – деп төрт-бес машинаға 
басылған əңгімелерімді алып кетті.

Қыстың алғашқы қары қапалақтап жауып тұрған күні 
телефон шалып:

– «Көңілді көшенің жігіттері» деген кілең жас 
сатириктердің жинағын құрастырып, шығардым. Ішінде сен 
де барсың. Келіп алып кет бұл кітапты! – деп өзінің тұңғыш 
жинағы шыққандай шат-шадыман қуанып тұр.

Қайран ақжейделі ақкөңіл даланың дархан самалындай 
аңқылдаған Осағам-ай!..

Оспанхан Əубəкіровтің туған күні –   4 мамыр. Неге екені 
белгісіз елу жылдық мерейтойы аталмай созылып барып, 
желтоқсанда өтетін болды.

Алматыдан Фариза Оңғарсынова басқарған 4-5 ақын-
жазушы бар қонақтар сау ете түсті. Сонда Фариза апайымыз 
Дегерестегі клубта бірінші сөз алып:

– Қазақта Оспанхан біреу. Оның жарты ғасырлық тойын 
өткізбейміз дегендерің қалай? Облыс басшысына айтпасам 
мүлде ескерусіз қалар еді. Естеріңізге сақтаңыздар. Оспанхан 
Əубəкіров – қазақ əдебитетіндегі құбылыс, зор тұлға, ұлы 
жазушы! – деп еді. 

Оспанхан ағасы жөнінде баяндаманы інісі Уəлихан 
Қалижан жасап, Қарақыстақ, Үшбұлақ ауылдарында 
кездесулер өткізілді.

Осыдан екі жылдан кейін Оспанхан ағам өмірден озды. Өз 
тілегі бойынша өзі туып-өскен Үшбұлақ ауылының іргесіндегі 
жотаға жерленді. Жылда 1 сəуір – күлкі күні аудандағы жас 
таланттар жиналып барып, бейітіне Құран оқытып, өлеңдерін 
оқушы едік. Есенқұл Жақыпбеков бастаған редакция 
қызметкерлері классик сатириктің көптеген шығармаларын 
жатқа айтатын.

Осағаңның 60 жылдық тойында мен баяндама жасадым. 
Осы шараға Темірбек Қожакеев бастаған сатириктер, ақын-
жазушылар келіп, тамаша сөз сөйлеп, естеліктер айтты. 
Бұл жиынды сол кездегі аудан əкімінің бірінші орынбасары 
Тоққожа Естенов өте тиянақты ұйымдастырып, мазмұнды 
өткізді.

Жетпіс жылдығы Алматы қаласында өтті. 
Ал, сексен жылдығына Жамбыл ауданының сол кездегі 

əкімі Махаббат Бигелдиев дайындықты ерте бастады. 
О.Əубəкіровтің төрт томдық шығармалар жинағын шығарып, 
үлкен салтанатты жиыны өткізді.

Міне, енді биыл қазақ сатирасының қайталанбас тұлғасы 
Оспанхан ағамыздың 90 жылдық мерейтойы да келіп жетті. 
Оның інжу-маржандай бай мұрасын жинақтап, кітап етіп 
шығаруда көрнекті жазушымыз Ғаббас Қабышев ағамыздың 
ұланғасыр еңбегін ерекше атап өтуіміз керек. Талантты 
шəкірті болған Көпен Əмірбек те ұстазына адал болып, 
талай-талай игілікті шаралар ұйымдастырушы еді. Əттең 
шіркін, Көпен құрдасым да бұл күнге жетпей кетті ғой.

Оспанхан қазақ сатирасын ту биікке көтерген классик, 
əлемнің əйгілі сатириктерінің шығармаларын бабына 
келтіре аударған кемел аудармашы. Балаларға арнап 
жазған дүниелері бір төбе. «Қымызхана», «Тамаша» атты 
театрларының беташарын ашқан да Осағаң. Қанша əнге өлең 
жазды десеңізші!

Оспанхан Əубəкіровтің барлық шығармалары 10 
томға еркін жетеді екен. Үйінде Нұрсұлу жеңгеміздің 
қолында жарық көрмеген дүниелері де бар көрінеді. Сатира 
саңлағының 10 томдық толық шығармалар жинағын 
шығарсақ нұр үстіне нұр болар еді.

Дегерес ауылындағы мектепке Оспанхан Əубəкіров есімі 
берілді. 

Оспанхан  тағдырлы жазушы. Туған əкесі Тұрсынəлі 
Ыстыбаев Қастек совхозында басқарма болған, 1937 жылғы 
репрессияның нақақ құрбаны болып кеткен. Мектепке алғаш 
барғанда екінші əкенің фамилиясына жазылыпты. Бірақ 
екінші əкесін өгей деп атамаған, ерекше сыйлаған. Мұхтар 
деген баласы ұлды болғанда есімін Тұрсынəлі деп қойыпты.   

Енді Осағаңның ірілігі мен кісілігі жөнінде бір дерек 
келтіре кетейін. Тұрысжанов Бекболат деген замандас 
ауылдас құрдасы Күрті ауданында əкім болып тұрғанда сəлем 
бере барады. Ағайын-туған, достары жиналып Осекеңе су 
жаңа жеңіл машина сыйлайды. Сол көлігіне Сарез деген 
шоферді отырғызып, бір апта ауданды аралап, ел-жұртымен 
кездесу-кештер өткізеді.

Сарез Алматыға алып келгенде Осағаң:
– Қарағым, мен машина айдасам не өзім біреуді қағамын, 

не мені біреу тапап кетеді. Менің обалыма қалма, мына 
машинаны басы бүтін саған сыйладым! – деп қаншама 
қарсы болғанына қарамай, нотариуске бекітіп, шофер жігітке 
біржола мінгізіп жібереді. 

Оспанхан ағаның асында осы Сарез еңкілдеп жылап 
тұрып, Атымтай жомарт ағасының осындай ірілік мінезін 
қалың жұртқа жырдай ғып айтқан еді.

Ағамыздың ошағын өшірмей түтінін түзу ұшырып 
отырған Нұрсұлу жеңешем мерейтой жақындаған сайын жиі-
жиі телефон шалуды үдетті. Жазушылар Одағына, баспаларға 
барғанын айтады, ел-жұрт не деп жатыр деп сұрайды.

Міне, биыл да ұзақ қыстан кейін көгілдір көктем де 
күлімдеп келіп, бүкіл Алатау алқабы көк-жасылға бөленіп 
шыға келді.

Бұл көктем – Осағаңның тоқсан жасқа келген көктемі. 
Қазаққа жауһар дүниелерін сыйлаған, ғажайып отауын ұлы 
думанға бөлеген Оспанхандай дара тұлғаның ішек-сілеңді 
қатыратын күлкісін сағынып жүрміз.

Нағашыбек ҚАПАЛБЕКҰЛЫ,
Қазақстанның еңбек сіңірген қайраткері, жазушы.

Оспанхан  Əубəкіровтің  туғанына – 90 жыл


